
МƏСЕЛЕЛЕРІ 

 
Соңғы он жылдықтар арасында ӛнеркәсібі дамыған мемлекеттерде, сонымен қатар Қазақстан 
Республикасында да қалдықтарды басқару саласында бұрынғыға қарағанда айтарлықтай кӛп-
теген ӛзгерістер бар. Оның бірден бір себебі, қоршаған ортаның ластануының ұлғайуы және 
оның халық денсаулығына кері әсері, экологиялық саясат пен заңнамадағы ӛзгерістер. Эко-
логиялық саясаттағы ӛзгерістер деп отырғанымыз, қалдықтарды басқару саласында пайда 
болған қалдықтардың кӛлемін азайту және оны барынша қайта пайдалануға беру болып та-
былады.  
Тұрмыстық қатты және техногенді қалдықтар ӛнеркәсіппен қатар күнделікті адам ӛмірін-де 
пайда бола отырып, экологияға зиянын тигізіп отыр. Жалпы, қалдықтар екі топқа бӛлінеді 
токсинді және қауіпті. Қалдықтар бойындағы ластағыш материалдардың кӛптігі соншалық, 
олар қоршаған орта мен адам денсаулығына ӛте зиянды1, 227.  
Қалалардың ӛсуі мен қаладағы халық санының ұлғаюы және олардың тауарлады үлкен 
кӛлемде пайдалануы қаладағы тұрмыстық қатты қалдықтардың жоғоры деңгейде кӛбеюіне 
әкеліп соғуда. Мемлекетімізде әрекет ететін заңнама бұл мәселені тиімді түрде шешетіндей 
жағдайда емес. Мәселен, дамыған мемлекеттерде қалдықтармен қоршаған ортаны ластау 
қатаң бақыланады және санкцияланған. Ӛнеркәсібі дамыған мемлекеттерде тұрмыстық қатты 
қалдықтардың кӛлемін азайту, табиғи және адами ресурстарды сақтай отырып, экономиканы 
үздіксіз дамыту жолдарының біріне айналған. Қалдықтар кӛлемін азайтудың қарқынды жүр-
гізіліп отырған негізгі себептерінің бірі, қоқыс пен қалдықтардың кӛбеюі қоршаған орта мен 
халық денсаулығына үлкен зиянын тигізеді2, 28—29.  
Қазақстанның қазіргі жағдайына кӛз жүгіртетін болсақ, қатты тұрмыстық қалдықтар 
Қазақстан Республикасы үшін ерекше мәселе болып отыр. Жыл сайын бір тұрғынға 1,3-тен 
бастап 2,2 м кубқа дейінгі нормаларда қатты тұрмыстық қалдықтардың 14 млн метр кубтан 
астам жиналады. Қазақстанда 22 миллиард тоннадан астам қалдықтар жиналған. ҚОҚ мини-
стрінің сӛзі бойынша, 16 миллиард тоннадан астам — техногендік миниралдық қалдықтар, 6 
миллиард тоннаға жуығы — зиянды және 96 миллион тонна қатты тұрмыстық қалдықтар. 
Елімізде құрамдастарға бӛлінбеген қатты тұрмыстық қалдықтардың негізгі массасы ашық 
үйінділерге шығарылып, жиналады, ал оның 97 пайызы экологиялық, санитарлық заңнама-
ның талаптарына сай келмейді3.  
Қазақстан Республикасында қалдықтарды жинау және шығару бойынша жеткілікті инфра-
құрылымның жоқтығы тұрғылықты пунктерде апатты үйінділердің пайда болуының себебі 
болып тұр және оларды жоюға жергілікті бюджеттен жыл сайынғы шығындарға әкеп соғуда. 
Республика аумағындағы қатты тұрмыстық қалдықтарды ӛңдеу қазіргі кезде жүргізілмейді. 
Тек 5 пайыздан астам қатты тұрмыстық қалдықтар ғана кәдеге жаратылып, ӛртеледі.  
Қазақстан Республикасының Экологиялық кодексіне сәйкес қоршаған ортаны қорғау об-
лысындағы уәкілетті орган бірыңғай мемлекеттік экологиялық саясатты жүргізеді, қалдық-
тарды реттеу бойынша нормативтік-құқықтық актілер әзірлейді. Коммуналдық шаруашылық 
облысындағы уәкілетті орган коммуналдық қалдықтармен саласындағы мемлекеттік саясат-ты 
әзірлеуге және жүзеге асыруға қатысады. Жергілікті атқарушы органдар қалдықтарды басқару 
бойынша бағдарламаларды әзірлеуді ұйымдастыруды және оларды орындауды қам-тамасыз 
етеді; ӛндіріс және тұтыну қалдықтарын орналастыру бойынша объектілер салуға және 
учаскелерін бӛліп шығаруды; коммуналдық қалдықтармен айналысқанда экологиялық 
талаптарды ұстануды қамтамасыз етеді; қалдықтардың пайда болу кӛлемін бақылауды жүзе-ге 
асырады және қалдықтардың кӛлемін азайтуға, оларды қайтадан немесе балама пайдалану 
деңгейін жоғарлатуға және кӛмуге арналған қалдақтардың кӛлемін қысқартуға бағытталған 
шараларды және экономикалық ынталандыруды әзірлейді4.  
Қазіргі уақытта ӛндірістік және коммуналдық қалдықтарды басқару мәселесі Экологиялық 
кодекспен, оны жүзеге асырудың заңға бағынышты актілерімен реттеледі. Қазақстан Респуб-



ликасының кодексіне сай «Халық денсаулығы және денсаулық сақтау жүйесі туралы» сани-
тарлық ережелер де жинауға, пайдалануға, қолдануға, залалсыздандырылуға, тастауға, ӛнді-
ріс және тұтыну қалдықтарын кӛмуге санитарлық-эпидемиологиялық талаптарды тұрақтан-
дырады. Бірақ, Экологиялық кодекс және басқа да нормативтік-құқықтық актілер нормалары 
осы саланы толық түрде реттемейді. Қазақстан Республикасының Экологиялық кодексі қал-
дықтарды реттеудің жалпы ережесін, эмиссия түрінің бірі ретінде анықтайды. Бірақ, халық-
аралық тәжірибе кӛрсеткендей, қалдықтардың әртүрлі түрлері әртүрлі ережелерді және айна-
лысу нормаларын талап етеді. Мысалы, пайдаланылған ӛнім болып табылатын қалдықтар 
«ӛндірушінің кеңейтілген жауапкершілігі» сияқты нормамен реттеледі, оны ӛндіріс қалдық-
тарының басқа түріне енгізуге болмайды. Дегенмен, іс жүзінде Республикада қоқыстың 90 % 
жерге кӛмілсе, қалған 10 % ӛртеледі.  
Ӛртеу — тәжірибиеде ТҚҚ-ды жоюдың әлемде кең тараған түрі. ТҚҚ-ды ӛртеу тәжірибие-сі 
XIX ғасырдың аяғынан басталды. Оның ТҚҚ-ды кӛмуден артықшылығы, қалдықтың кӛле-мі 
10 есе кішірейсе, салмағы 3 есе азаяды. Әрине, бұл салыстырмалы түрде тиімді. Бірнеше 
онжылдықтар бұрын қалдықтар кӛлемі қазіргіге қарағанда аз болған уақытта, пластикалық 
заттар аз болған кезде қоқысты ӛртеу, қазіргіге қарағанда айтарлықтай қауіп тудырмаған еді. 
80-жылдары тұрмыстық қатты қалдықтарды ӛртеу барысында атмосфераға зиянын тигізетін 
әртүрлі улы ӛнімдер қалыптасатыны анықталды.  
Жоғарыда аталғандардан бӛлек, ТҚҚ-ды ӛртеудің ӛзге де кемшіліктері бар. Біріншіден, халық 
тұрмысына пайдалы бағалы полимерлік ӛнім жойылса, екіншіден, үлкен аумақтар қоқыстың 
әсерінен жарамсыз болып қалады. Байқап отырғанымыздай Қазақстанға қоқыспен күресудің 
жаңа бағдарламасы керек. Кӛптеген дамыған мемлекеттердегідей, біздің мемлеке-тімізге де 
қалдықтарды кәдеге жарату жүйесін дамыту керек. Бұл қоршаған ортаның ластану-ының 
алдын алатын бірден бір тиімді шешім. Әрине, бұдан бӛлек, халықтың тарапынан да тиісті 
әрекеттер болу керек, ол қоқыс тастау мәдениеті5.  
Шетел тәжірибиесіне назар аударатын болсақ, қалдықтарды кәдеге жарату АҚШ, Жапо-ния, 
Канада сияқты мемлекеттерде 80-жылдардың ортасынан бастап қолға алынған. Бұл мем-
лекеттерде осы үшін мемлекет тарапынан қаржы бӛлініп, ұлттық бағдарлама құрастырылған. 
Ал 1994 жылы қалдықтар қаптамасы туралы Декларация қабылдаған ЕО мемлекеттерінде 
Еуропарламент пен Еуропалық Кеңес министрлерімен тұрмыстық қатты қалдықтардың кӛле-
мін ұлғайтпау, оларды қайта ӛңдеу және ӛңдеуге жатпайтын қалдықтарды зиянын тигізбей-
тіндей қылып жою негізгі мазмұны болатын қаптама қалдықтарын пайдалану стратегиясы 
туралы ортақ заң қабылданған. Сонымен қатар, бұл мемлекеттерде қоқысты жинау мен оны 
қайта ӛңдеу — табысты бизнес. Онда әрбір қалта қоқыс қатаң саналады. Сәйкесінше, мыса-лы, 
Германияда осы саламен айналысатын ірі кәсіпорындар миллиардтаған еуро ақша таба-ды. 
Осылайша олар бір оқпен екі қоянды атады. Біріншіден, компаниялар жақсы табыс таба-ды, 
екіншіден, қоршаған ортаны зиянды қалдықтардан қорғайды. Әрине, бұл тиімді заңнама-ның 
нәтижесі деуге болады.  
Барлық шетел мемлекеттерінде қаптаманың ӛмірлік үрдісіне қаптама ӛндірушінің жауап-
кершілік қағидасы жүзеге асуда. Батыс еуропалық заңда ӛнеркәсіп және тұрмыстық қалдық-
тар саласын реттейтін «ӛндіруші жауапкершілігі» деген түсінік тӛмендегіні кӛрсетеді:  
1. Кім қоршаған ортаға теріс әсер жасаса, соған жауапкершілік жүктелуі керек.  
2. Мұндай жауапкершілік ӛндіріс және тауар жүргізудің барлық қатысушылары арасында-ғы, 
олардың қоршаған ортаға нақты ықпал жасауына сәйкес, білісуі керек.  
Біздің елімізде тӛмендегі ережелерді заңдық түрде реттеу керек:  
1. Ӛндірушінің кеңейтілген жауапкершілігі бойынша терминдер мен реттеуше ержелер ен-гізу 
қажет, оның негізінде ӛнімнің барлық этаптарындағы ӛмірлік кезеңін, ӛнімді кәдеге жаратуға 
дейін, ӛнім ӛндірушінің жауапкершілігі ұғынылады; 2. Қалдықтарды ӛңдеу және кәдеге 
жарату кезінде импортшы мен бумалар және тауарлар ӛндірушілердің қаржылық 
жауапкершілігі кӛзделуі керек. Ол үшін, ӛндірілген тауар мен бу-ма бірлігінің құндық пайызы 
арнайы құрылған мамандандырылған қорға аударуды кӛздеу керек немесе тауар бірлігі және 
бума бірлігінің кедендік құнының дәл осындай пайызы. Бұл жағдайда қайтадан пайдалануға 
жарамды ыдыстың бағасына, қосымша оның кепілдік құны кепілге салынады. Тауардың 
тізбесін анықтау керек, олардың құндылығынан тӛлем есептеле-ді. Ӛнім құндылығынан оның 
кәдеге жарату құндылығын қарастыру керек.  



3. Қалдықтардың кейінгі шикізатқа ӛту мәселесі бойынша тұрақтылық енгізу. Ӛлшемдер беру 
қажет, мысалы, шикізаттың кәдеге жаратуға және ӛңдеуге дайындығы, ол шикізаттың талап 
етілген, кәдеге жарату бойынша қуаттылықтың қолда болуы.  
4. Тауарлардың қаптамаларына талаптар қою және қаптаманы шығарушыларға ӛндірістік 
тұтынушыларға ӛз қаптамаларын оны пайдаланғаннан кейін, жинау және ӛңдеу бойынша 
жауапкершілік жүктеу немесе жауапкершілікті мамандандырылған ұйымдарға жіберу.  
5. Кәсіпорындарды салық тӛлемін, салық емес тӛлемін (электр энергияға, суға тарифтер және 
т. б.), Қазақстан Республикасы Салық кодексіне ӛзгерістер енгізе отырып, бюджет суб-
сидияларын тӛмендету арқылы шикізатты кәдеге жаратуға және ӛңдеуге ынталандыру.  
6. Пайдаланғаннан кейін қалдықтардан ең тӛменгі ӛнімнің қалыптасуын жобалау.  
7. Қоршаған орта сапасының мақсатты кӛрсеткішін заңдық деңгейде енгізу, оның ішінде 
кәдеге жаратылған және ӛңделген қалдықтардың кӛрсеткіш үлесі, ӛнеркәсіп саласына қал-
дықтарды кәдеге жаратудың ең тӛменгі мақсатты кӛрсеткішін енгізу.  
8. Қалдықтарды басқарудың айналымын орнату: ескерту (қалдықтардың қалыптасуы), «бастау 
алу жанында» сұрату, қайтадан пайдалану, дайындық, рециклинг, кәдеге жарату және жою.  
9. Бӛлек жинауды кезеңдер бойынша енгізген, тұтыну қалдықтарын кәдеге жаратуға және 
ӛңдеуге (оларды құрамдасқа бӛлінуін, тамақ қалдықтарын түрлі-түсті және қара металдарды, 
текстиль, қағаз, және басқа да қалдықтарды енгізе отыра) талаптар орнату.  
10. Тұтынудың ерекше қалдықтармен айналысуға (қаптама, лак, бояулар, батареялар және 
аккумуляторлар, электрондық құралдар және т. б.) Еуропа Одағының дерективасына ұқсас, 
кезең-кезеңімен талаптар орнату. Жоғары айтылғандарды қорыта келе, қалдықтармен айна-
лысудың мәселесін бӛлек заң аясында реттеу ұсынылады6.  
Болжамды құқықтық зардаптар қалдықтарды ӛңдеудегі экономикалық ынталандырудың 
құқықтық механизмдерін жасаумен кӛрсетіледі. Осы заң жобасында мына мәселелер ретте-
леді:  
1. Бӛлек жинау, кәдеге жарату және ӛңдеу бойынша ережелер енгізілуі тиіс, қалдықтарды 
мерзім және шарттар бойынша, «екінші шикізат» ретінде танылып, ӛңдеуге дайын қалдықтар 
болуы қажет.  
2. Қалдықтардың қалыптасуын қысқартатын, қалдықтарды кәдеге жаратумен және ӛңдеу-мен 
шұғылданатын кәсіпорындарды ынталандыру шараларын ұйымдастыру.  
3. Қалдықтарды орналастыру үшін арналған полигондарға жаңа техникалық және құры-
лыстық талаптарды әзірлеу және қабылдау.  
4. Қалдықтарды кәдеге жаратудың және ӛндірудің процестерін қадағалау үшін қалдықтар 
бойынша ведомствалық және статистикалық есептілік формаларын жетілдіру.  
5. Кейінгі шикізаттағы кейінгі материалдық ресурстарды бӛлек жинауға және оларды ӛң-деуге 
шаруашылық және басқа да қызмет субъектілерінің жауапкершілігі енгізілуі керек.  
6. Қалдықтардың ӛңдеу нарығын дамытуға құқықтық негіз жасау.  
7. «Кеңейтілген ӛндіруші жауапкершілігі» қағидасын енгізу полигондардағы пайдаланыл-ған 
ӛнім болып есептелетін қалдықтардың қалыптасуын және орналастыруын азайтуға мүм-кіндік 
береді.  
Қорытындылай келе, Қазақстан Республикасында қатты тұрмыстық қалдықтарды және екінші 
шикізат ӛндіру саласында нақты заң қабылдануы керек деп ойлаймын. Себебі, қорша-ған 
ортаның қоқыспен ластануы адами фактордың әсерінен болып отырғаны айдан анық. Соған 
сәйкес, алдымен халықты, ӛндіріс орындарын қоқыс тастау мәдениетіне бейімдеу ке-рек. Ал 
оның бірден бір тиімді жолы жауапкершілік жүктейтін, тиімді әрекет ететін заңнама. Ол 
заңның мақсаты мыналар болу керек деп есептеймін: қалдықтардың адам денсаулығына және 
қоршаған ортаға келтіретін зиянды жерін болдырмай, қалдықтардың қалыптасуын бол-
дырмау, және ӛңдеу үшін жағдай жасау, қалдықтарды кейінгі шикізат ретінде екінші рет пай-
далану, экология жағынан таза кәсіпорындардың дамуы, эмиссиялар кӛлемін тӛмендету. Заң 
жобасының реттеуші пәні — кәсіпорын және тұтынуды басқару саласындағы мемлекеттік 
реттеу аясындағы қатынас болып табылады. Сонымен қатар, қалдықтарды ӛңдеу нарығы да-
миды, ол жаңа жұмыс орындарының ашылуына мүмкіндік береді, қалалық және ауылдық 
ӛңірлерде халықты жұмыспен қамтуға жәрдемдеседі, жергілікті қайта ӛндіруші ӛнеркәсіп-
терді дамытады, қалдықтармен басқаруда инвестициялық жаңалықтар енгізеді. 

